
Аннотация Ушбу мақолада эпилепсиянинг дори-дармонга чидамли 

(фармакорезистент) тури билан хасталанган беморларда биокимёвий 

ўзгаришларни ўрганишга бағишланган илмий тадқиқот натижалари тақдим 

этилади. Асосий эътибор антиоксидант тизими, нейротрансмиттерлар 

мувозанати ва қон суюқлигидаги айрим биомаркерларни таҳлил қилишга 

қаратилди. Ушбу тадқиқот фармакорезистент эпилепсиянинг патогенезини 

яхшироқ англаш ва янги даволаш ёндашувларини ишлаб чиқишда муҳим 

аҳамият касб этади. 

Калит сўзлар: фармакорезистент эпилепсия, биокимёвий кўрсаткичлар, 

оксидловчи стресс, антиоксидант ферментлар, яллиғланиш маркерлари. 

 

АНАЛИЗ ФАРМАКОРЕЗИСТЕНТНОЙ ФОРМЫ ЭПИЛЕПСИИ ПО 

БИОХИМИЧЕСКИМ ИССЛЕДОВАНИЯМ 

 

Ёдгоров Жасурбек Жўраевич 

Бухарский государственный медицинский институт имени Абу Али ибн 

Сино. Бухара, Узбекистан. e-mail: yodgorov.jasurbek@bsmi.uz 

 

Аннотация В данной статье представлены результаты научного 

исследования, посвященного изучению биохимических изменений у пациентов 

с лекарственно-резистентным (фармакорезистентным) типом эпилепсии. 

Основное внимание было уделено анализу антиоксидантной системы, баланса 

нейромедиаторов и некоторых биомаркеров в крови. Данное исследование имеет 

важное значение для лучшего понимания патогенеза фармакорезистентной 

эпилепсии и разработки новых подходов к лечению. 

Annotation This article presents the results of a scientific study devoted to the 

study of biochemical changes in patients with the drug-resistant (pharmacoresistant) 

type of epilepsy. The main attention was paid to the analysis of the antioxidant system, 

the balance of neurotransmitters, and some biomarkers in blood serum. This study is 

important for a better understanding of the pathogenesis of pharmacoresistant epilepsy 

and the development of new treatment approaches. 

Эпилепсия — марказий нерв тизимининг сурункали неврологик касаллиги 

бўлиб, унинг патогенезида миядаги электр фаолиятининг нормадан четга 

чиқиши асосий ўрин тутади. Айрим ҳолатларда анъанавий антиэпилептик 

препаратлар (АЭП) терапевтик самара бермаслиги кузатилади ва бу ҳолат 

фармакорезистент эпилепсия сифатида таърифланади. Бундай турдаги 

эпилепсиянинг ривожланишида бир қатор биокимёвий ўзгаришлар — 

антиоксидант тизим фаолиятининг етарли эмаслиги, нейромедиаторлар 

мувозанатининг бузилиши ҳамда митохондриал дисфункция каби омиллар 

муҳим патогенетик аҳамиятга эга. 

Тадқиқотга фармакорезистент эпилепсия ташхиси қўйилган 30 нафар 

бемор ва назорат гуруҳи сифатида 30 нафар соғлом инсон жалб этилди. Қон 

суюқлигида қуйидаги кўрсаткичлар аниқланди: 

 Супероксид дисмутаза (СОД), каталаза, глутатион пероксидаза 

фаоллиги; 

 Малондиалдегид (МДА) миқдори – липидлар переоксидланиши 

кўрсаткичи; 

 Глутамат ва ГАМК (гамма-аминомасляная кислота) миқдори; 

 Лактат ва пируват миқдори – митохондриал функция кўрсаткичлари. 

Фармакорезистент эпилепсия билан хасталанган беморларда СОД ва 

каталаза фаоллиги сезиларли даражада пасайганлиги кузатилди (р<0.01), бу эса 

эркин радикаллардан ҳимоя тизимидаги камчиликлардан далолат беради. МДА 

миқдори эса назорат гуруҳига нисбатан 2-3 баробар юқори эканлиги аниқланди, 

бу мия ҳужайраларида оксидловчи стресс юқори даражада эканини кўрсатади. 

Глутамат миқдори фармакорезистент гуруҳда юқори, ГАМК миқдори эса 

паст бўлиб, эксцитатор ва ингибитор таъсирлар мувозанатининг бузилиши қайд 

этилди. Бу нейронал гиперэксцитабилликнинг биохимик асоси сифатида 

қаралиши мумкин. 

Лактат ва пируват миқдорининг ошгани, шунингдек, лактат/пируват 

нисбати юқори эканлиги митохондриал функциянинг бузилганини кўрсатади. 

Энергия алмашинувидаги бу муаммолар миянинг электр фаолиятига салбий 

таъсир кўрсатиши мумкин. 

Олинган натижалар фармакорезистент эпилепсияда антиоксидант ҳимоя 

тизими камайганлиги, яллиғланишнинг кучайгани ва оксидловчи стресснинг 

ортиши ҳақида тасаввур беради. Бу ўзгаришлар беморлардаги клиник 

кўринишларни янада оғирлаштириши мумкин. Биокимёвий маркерларнинг 

таҳлили, шубҳасиз, фармакорезистент ҳолатларни эрта аниқлаш ва индивидуал 

терапия танлашда муҳим аҳамият касб этади. 

Олинган натижаларга асосланган ҳолда қуйидаги таклифларни амалга 

ошириш мумкин. Бунда биомаркерлар асосида индивидуал терапевтик 

ёндашувларни шакллантириш имкониятларини ўрганиш. Бу йўналиш доирасида 

беморларнинг генетик, метаболик ва молекуляр биомаркерларини таҳлил қилиш 

орқали шахсийлаштирилган даволаш стратегияларини ишлаб чиқиш мақсад 

қилинади. Шу қаторда антиоксидант терапиядан ёрдамчи даволаш усули 

сифатида фойдаланиш имкониятларини комплекс ўрганиш. Оксидловчи стресс 

билан боғлиқ патологияларда антиоксидант моддаларнинг самарадорлигини 

баҳолаш ва уларни мавжуд терапевтик протоколларга интеграция қилиш бўйича 

тадқиқотлар олиб бориш таклиф этилади. Яна бир таклиф сифатида 

митохондриал функцияни оптималлаштирувчи доривор воситаларнинг клиник 

тадқиқотларини амалга оширишни айтиш мумкин. Бу тадқиқотлар 

митохондриал дисфункция билан боғлиқ касалликларни даволашда янги 

терапевтик усулларни ишлаб чиқишга хизмат қилади. 

ХУЛОСА 

Ўрганилган маълумотлар фармакорезистент эпилепсия билан хасталанган 

беморларда антиоксидант ҳимоя тизимидаги жиддий камчиликлар 

мавжудлигини кўрсатади. СОД ва каталаза фаоллигининг сезиларли даражада 

пасайиши (p<0.01) ҳамда МДА миқдорининг 2–3 баробарга ошгани мия 

тўқималарида кучли оксидловчи стресс мавжудлигини тасдиқлайди. Шу билан 

бирга, глутамат миқдорининг ошиб, ГАМК миқдорининг камайиши 

нейротрансмиттерлар мувозанатининг бузилишига, яъни нейронал 

гиперэксцитабилликка олиб келади. Лактат ва пируват миқдорининг ошиши ва 

улар нисбатининг юқори бўлиши митохондриал функциянинг бузилганидан 

далолат беради. Бу ўзгаришлар миядаги энергия алмашинуви ва электр 

фаолиятига салбий таъсир кўрсатиши мумкин. Умуман олганда, ушбу биохимик 

ўзгаришлар фармакорезистент эпилепсия патогенезида муҳим роль ўйнаши 

мумкин. 

